
RISDA, RG Q-FORCE DAN SQS UUM SELARAS KAJIAN KEBERKESANAN 'DASHBOARD' RAMALAN HARGA GETAH

UUM ONLINE: Pihak Ibu Pejabat Pihak Berkuasa Kemajuan Pekebun Kecil Perusahaan Getah (RISDA) melalui inisiatif Kumpulan
Penyelidikan Quantitative Modelling & Forecasting Group (Q-FORCE) bersama Universiti Utara Malaysia (UUM) menerusi Pusat
Pengajian Sains Kuantitatif (SQS) telah mengadakan satu sesi perbincangan strategik menerusi platform persidangan video, baru-baru
ini.
 

Penyelidik, Dr. Nur Syahirah Ibrahim berkata, perbincangan itu memfokuskan kepada penyelarasan Kajian Keberkesanan
Perkhidmatan Awal Papan Pemuka (Dashboard) Ramalan Harga Getah Fasa 1 serta pelaksanaan kerjasama antara kedua-dua belah
pihak.

Mengangkat gagasan "Data Lebih Tepat, Keputusan Lebih Berimpak", antara agenda utama yang dibincangkan adalah Terma Rujukan
(TOR) Kajian Keberkesanan yang memfokuskan kepada penjelasan skop, objektif, dan garis panduan pelaksanaan kajian. Langkah ini
amat penting bagi memastikan instrumen yang dibangunkan dapat dilaksanakan secara sistematik serta memenuhi keperluan pihak
berkepentingan.
 
Selain daripada aspek teknikal kajian, status semasa pelaksanaan Memorandum Persefahaman (MoU) antara RISDA dan SQS UUM
turut menjadi agenda penting perjumpaan tersebut. Kedua-dua pihak telah meneliti langkah seterusnya bagi memperkukuh kerjasama
khususnya dalam bidang analitik data, penyelidikan, serta pembangunan sistem sokongan keputusan.
 

Inisiatif pembangunan dashboard ramalan harga getah ini dilihat sangat bertepatan dengan wawasan "Inovasi Data Memperkasa
Pekebun Kecil".
 
Ia bertujuan untuk menterjemahkan penggunaan data dan teknologi dalam membantu pekebun kecil membuat keputusan perladangan
dan jualan yang lebih berinformasi, strategik, serta berasaskan data.



 

Sinergi dan kerjasama kukuh antara RISDA HQ, Kumpulan RG Q-Force, dan pihak kepakaran SQS UUM ini diharap dapat terus
memacu aspirasi agensi, sekali gus memberikan sumbangan yang bermakna "Menuju Industri Getah yang Mampan dan Berdaya
Saing".

